
ప్రశ్న 337: అమరత్వం = అధర్మం తొలగించుట
సెప్టెంబర్ 14, 2024

ఈ ఉద్ధరణ ప్రొ . అనిల్ కుమార్ గారి సత్యోపనిషద్, సంపుటం 2, పేజీలు 234-240 నుండి తీసికొనబడినవి

స్వామి! కామ క్రో ధ లోభ మోహ మద మాత్సర్యములు అనే అంతశ్శత్రు వులు మాలో ఎందుకు పుడతాయి?
వాటిని ఎలా తొలగించాలి?

భగవాన్: ఈ అంతశ్శత్రు వులకు మూల కారణం దేహాభిమానమే. ఇవి మీ మనసులో పుట్టిన భావాలు.
ఇతరులతో జరిగే సంభాషణలు, క్రియలపై ఆధారపడి ఉన్నవి.

ఒక చిన్న ఉదాహరణ: నీకు, నీ ఆప్త మిత్రు నికి అన్నింటిలో అంగీకారం ఉంటుంది. అతనిపై రోజా పూవు
విసిరితే నీ ప్రేమ, మర్యాదలను చూసి ఆనందపడతాడు. కానీ మీ ఇద్దరి మధ్య భేదాభిప్రా యము వస్తే , అదే
రోజా పూవును విసిరితే అపార్థం చేసుకుంటాడు. అతనిని గాయ పరచుటకు చేస్తు న్న పని అనుకుంటాడు. నీ
మిత్రు డు షుగర్ రోగం కల వాడైతే, రోజా ముల్లు గుచ్చుకుంటే, ఆ గాయం తగ్గకుంటే, చేతిని తీసి వేయ వలసి
వస్తు ంది. ఈ రెండు సంఘటనలలో భేదం తెలుస్తు ందా? అదే మనుషులు, అదే రోజా పూవు. కానీ మిత్రు లుగా
ఉన్నప్పుడు అదే సంఘటనను ప్రేమతో చూస్తా డు. శత్రు వు అయినప్పుడు అదే సంఘటనను అనుమానంతో
చూస్తా డు. కనుక అన్నీ మన మనసులోనే ఉన్నాయి. ఆనందాన్ని ఇచ్చే రోజా పూవు విరోధం ఉన్నప్పుడు
అనుమానకరంగా కనిపిస్తు ంది.

రెండవ బలహీనత క్రో ధం. ఎవరి పైన అయినా కోపము ఎందుకు వస్తు ంది? కోపము వచ్చినప్పుడు శక్తి
తగ్గిపో తుంది. బలహీనులు అవుతారు. రెండు నెలలలో అన్నం తింటే వచ్చిన శక్తి ఒక్క సారి కోపం వస్తే అంతా
పో తుంది.

ఇక్కడ కోపం ఎందుకు వస్తు ంది అని విచారించాలి. ఎవరైనా తిట్టినా, నింద వేసినా, వారి మీద సహజంగానే
కోపం వస్తు ంది. ఒక క్షణం శాంతంగా ఆలోచించి విచారించండి. నీ తప్పులు చూపించిన వారిపై కోపం ఎందుకు
వస్తు ంది? ఆ తప్పు నీదే కదా? ఆ తప్పులను చూపించినందుకు కోపం ఎందుకు వస్తు ంది? కోపం రాకూడదు.

నీలో తప్పు లేకపో తే కూడా కోపం రాకూడదు, ఎందుకంటే అది ఆరోపణ మాత్రమే, నిజము కాదు. ఎవరైనా
నాకు బట్ట తల ఉందంటే నాకు కోపం రాదు. ఎందుకంటే నాకు బట్ట తల లేదు కనుక. ఇంకొకరు నాకు బుట్ట
తల ఉందంటే అప్పుడు కూడా కోపం రాదు. ఎందుకంటే అది నిజమే కనుక. నన్ను బట్ట తల బాబా అన్నా,
బుట్ట తల బాబా అన్నా, నాకు కోపం రాదు. ఈ విధంగా విచారిస్తే ఎవరి పైన కోపం రాదు.

మాత్సర్యం అనే రోగానికి మందే లేదు. ఈర్ష్య, ద్వేషం వల్ల భాగవతం, మహాభారతంలో హిరణ్యాక్షుడు,
హిరణ్యకశిపుడు, శిశుపాలుడు, దంతవక్రు డు వంటి మహా శక్తివంతులైన రాజులు కూడా ధ్వంసం
అయిపోయారు. ఈర్ష్య వల్ల కౌరవుల వంశం మొత్తం నాశనం అయిపొయింది. క్రో ధం, మదం, మాత్సర్యం
వంటివి దానవ లక్షణాలు. అటువంటి గుణములను ఉన్న వారిని ఎవరూ తలచరు. అసూయతో నిండిన
దుర్యోధనుడి పేరు పెట్టు కున్న వారిని ఎవరైనా చూసారా? ద్వేషానికి ప్రతిరూపుడైన శిశుపాలుని పేరు గల

వారిని ఎవరైనా చూసారా? ఎవ్వరూ ఉండరు. ఎందుకంటే వారి పేర్లు పెట్టు కుంటే సిగ్గు చేటు. రామాయణంలో
మంథర కూడా అసూయకి పెట్టిన పేరు. మహారాణి కైకేయికి కూడా చెడ్డ పేరు తెచ్చింది. రాముడిని అరణ్యానికి
పంపి భరతునికి పట్టా భిషేకం చేయడానికి మూల కారణం ఆమె. మంథర, కైకేయి పేర్లు పెట్టు కున్న వారిని
ఎవరైనా చూసారా? లేదు. ఎందుకంటే అటువంటి గుణములు ఉన్నవారు నాశనం అయిపో తారు.

అహంకారం ఉండకూడదు. అహంకారం వల్ల అపకీర్తి పొ ందుతారు. మీలో అహంకారం కనిపిస్తే విచారించి
చూడండి. అహంకారం ఎందుకు ఉంది? ఏ కారణం వల్ల అహంకారం ఉంది? ప్రపంచం మొత్తంలో భారత దేశం
ఒక చీమ అంత చిన్నది. ఈ భారత దేశంలో ఆంధ్ర దేశం ఆ చీమలో కన్ను వంటిది. అనంతపురం జిల్లా చీమ
కంటిలో నలక వంటిది. అందులో పుట్టపర్తి ఎంత? దానిలో నువ్వు, నీ కుటుంబం ఎంత?

కనుక డంబం, అహంకారములకు అవకాశం ఇవ్వకండి. ఒక వేళ అహంకారం ఉండాలంటే మీలో ఉన్న
అజ్ఞా నానికి, మూర్ఖత్వానికి గర్వ పడండి. స్వాభిమానం, స్వప్రయోజనం వల్ల అహంకారం ఎక్కువౌతుంది.

అభిమానం, మమకారం కూడా మంచిది కాదు. ‘నీది’, ‘నాది’ అనే భావాలు అభిమానం, అహంకారం నుండి
పుడతాయి. ఉదాహరణకి, మీ పక్కింటి అమ్మాయికి జబ్బు వచ్చినా నీకు ఏమి పట్టదు. కానీ ఒక సంవత్సరం
తర్వాత ఆ అమ్మాయిని నువ్వు పెళ్లి చేసుకుంటే, ఆమెకు చిన్న జలుబు చేసినా, జ్వరం వచ్చినా ఆఫీసులో
సెలవు పెడతావు. ఎందుకు? ఆమె ఇప్పుడు నీ పక్కింటి అమ్మాయి కాదు, నీ భార్య కనుక. ఈ భేదము
మమకారం వల్లనే.

ఈ మమకారం వల్లనే మహాభారతంలోని ధృతరాష్ట్రు  డు తన కొడుకులు ఎన్ని ఘోరాలు చేసినా వారిని
సమర్థించాడు. అందువల్ల వంశం మొత్తం పతనమైపో యింది. వంద మంది కొడుకులు ఉన్నా, చివరికి అతనికి
దహన సంస్కారం చేయడానికి ఒక్క కొడుకు కూడా లేడు. ఈ మమత్వం, మమకారం వల్ల అటువంటి స్థితికి
దిగజారుతారు.

ఇటువంటి గుణములు నీలో కనిపిస్తే , “నేను మనిషిని, పశువును కాదు” అని ఒక పది సార్లు చెప్పుకో.
అహంకారం, అసూయ, ఈర్ష్య, ద్వేషం, అభిమానం, మమకారములను తొలగించుకో.

స్వామి! ఎంత చక్కగా అర్థమయ్యే విధంగా ఇంత లోతైన విషయాలు విశదీకరించి చెప్పారు! అమరత్వానికి
మార్గం ఏది?

భగవాన్: చాలా సులభం. అధర్మాన్ని తొలగిస్తే అమరత్వం లభిస్తు ంది!

స్వామి! జీవితంలో వైరాగ్యం ఎలా పెంచుకోవాలి? మా వస్తు వులు, అధికారం, ధనం కోల్పోతే ఎంతో బాధ
పడతాం. అవి పో యినా బాధ పడకుండా ఎలా ఉండాలి?

భగవాన్: మీరు ఎప్పుడూ మీ జీవిత గమ్యాన్ని దృష్టిలో ఉంచుకోవాలి. మీ కర్తవ్య ధర్మాలను వదలకూడదు.
ఈనాటి దినపత్రిక రేపటి చెత్త కాయితం. జరిగిపో యిన కాలం మళ్ళీ తిరిగి రాదు. మీరు మూడు విషయాలు
గుర్తు పెట్టు కోవాలి. ప్రపంచం శాశ్వతమైనదని, మీ సంబంధ బాంధవ్యాలు కలకాలం ఉంటాయని భావించరాదు.
రెండవది, భగవంతుడిని ఎట్టి పరిస్థితులలోనూ మరచిపో వద్దు . మూడవది, చావు గురించి భయపడవద్దు .

‘నేను ఎవరు?’ ‘ఎక్కడ నుండి వచ్చాను?’ ‘భగవంతుడు ఎవరు?’ ‘నా జీవిత లక్ష్యం ఏమిటి?’ ఇటువంటి
అన్వేషణలు సల్పుటకే మానవ జీవితం ప్రసాదించబడింది.

వచ్చే వారం భగవాన్ బాబా మన జీవితమును ఆదర్శవంతంగా ఎలా నడుచుకోవాలో, జీవిత గమ్యం ఎలా
చేరుకోవాలో తెలియ చేస్తా రు. ధన్యవాదములు.

ఓం సాయి రామ్

